
35
Áttirnar 
„Nú ætla ég að kenna þér að þekkja áttirnar,” sagði pabbi Jóns litla. „Komdu út. Nú er klukkan 12 á hádeigi. Ef þú snýrð andliti mót sólu, þá horfir þú í suður, en hnakkinn veit í norður. Þá er vestur til hægri en austur til vinstri handar.  Á landakroti , sem hangir á vegg, og þú stendur framan við, veit norður upp, en suður niður, vestur til vinstri en austur til hægri handar. Og mundu svo það, að sólin kemur upp í austri en sest í vestri. Seinna mun svo bæði ég og skólinn fræða þig um eyktamörkin, sem gaman er að þekkja.”  
1. Hvers vegna fór kennslan fram kl. 12 á hádegi?

2. Hvernig eru áttirnar á kortinu?

3. Veistu nokkuð um eyktarmörk? 

